
Titulli i Detyrës: “Ekspertizë e Jashtme për Monitorimin E Përmirësuar, Menaxhimin e të Dhënave, Ngritjen e Kapaciteteve për Performancën Operacionale dhe Financiare, si dhe Mbështetje për Zbatimin e Tranzicionit drejt Ekonomisë Qarkulluese”
Nr. Reference: AL-MTE-1.1.1-1.1-CS-QCBS

Ministria e Mjedisit ka siguruar financim nga Banka Botërore për iniciativën Care4BlueSea dhe synon të përdorë një pjesë të këtij financimi për shërbime konsulence.
Shërbimet e konsulencës përfshijnë asistencën teknike për bashkitë në Zonën e Mbetjeve Gjirokastër – Vlora Jug, me qëllim forcimin e menaxhimit të mbetjeve të ngurta urbane (MSWM) dhe mundësimin e kalimit drejt një ekonomie qarkulluese. Mbështetja fokusohet në: (i) menaxhimin dhe monitorimin e të dhënave (sisteme, protokolle, tregues dhe verifikim të përafruar me EPBI); (ii) ngritjen e kapaciteteve dhe forcimin institucional (program trajnimesh, mjete dhe hartim të planit bashkiak të menaxhimit të mbetjeve në përputhje me kuadrin shqiptar/BE dhe Manualin EPBI); (iii) mbështetjen e zbatimit të masave për ekonominë qarkulluese (sisteme të grumbullimit të diferencuar, planifikim investimesh, mbështetje për VNM Strategjike); dhe (iv) qëndrueshmërinë financiare (kosto, tarifa, përmirësim të faturimit/arkëtimit, tregues kryesorë të performancës (KPI) dhe udhëzim për kontraktim të bazuar në performancë).
Qëllimi i përgjithshëm i kësaj detyre është të vendosen praktika moderne dhe të orientuara nga të dhënat për Planeve të Integruara të Menaxhimit të Mbetjeve të Bashkive, që përmbushin Kushtet Minimale të Aksesit (MAC) të EPBI të Nivelit 1 dhe 2 dhe direktivat e BE-së, si dhe të ndërtohen kapacitete të qëndrueshme bashkiake (në planifikim, operim, monitorim dhe financë) për të përmirësuar performancën e shërbimit dhe rritjen e metodave të ekonomisë qarkulluese. 
Bashkitë target janë Bashkitë e Zonës së Jugut Gjirokastër – Vlorë ( Delvinë, Himarë, Finiq, Konispol, Sarandë, Dropull, Gjirokastër, Këlcyrë, Libohovë, Memaliaj, Përmet, Tepelenë). Puna në terren dhe trajnimi do të zhvillohen nëpër këto bashki; sipas nevojës do të ketë edhe koordinim me agjencitë qendrore në Tiranë. Periudha e Zbatimit është 36 muaj nga nënshkrimi i kontratës.
 
Ministria e Mjedisit fton tani firmat e kualifikuara konsulente (“Konsulentët”) të shprehin interesin e tyre për ofrimin e Shërbimeve. Konsulentët e interesuar duhet të paraqesin informacion që demonstron se ata zotërojnë kualifikimet e kërkuara dhe përvojën e duhura për kryerjen e Shërbimeve.
Konsulentët duhet të plotësojnë kërkesat minimale të mëposhtme:
a. Të jenë entitete të regjistruara, me përvojë si ofrues shërbimesh asistencë teknike në fushën e menaxhimit të mbetjeve të ngurta, për të paktën 5 vitet e fundit.
b. Të kenë përvojë të mëparshme në ofrimin e shërbimeve të ngritjes së kapaciteteve dhe trajnimit, që përfshijnë aspekte si qeverisja, buxhetimi dhe menaxhimi i të dhënave.
c. Të kenë hartuar me sukses plane të menaxhimit të mbetjeve në të paktën 3 bashki/njësi të qeverisjes vendore.
d. Firma duhet të ketë një ekip shumëdisiplinor që kombinon ekspertizën në inxhinieri mjedisore, planifikim të menaxhimit të mbetjeve, projektim të shërbimeve me bazë GIS, kuadër ligjor dhe politikash, si edhe përgatitje trajnimesh.
Kriteret e përzgjedhjes paraprake janë:

	NR. 
	KRITERI I VLERËSIMIT
	PIKËT

	1.
	Përvoja e përgjithshme e firmës / vitet e konsulentit në treg
	30 pike

	2.
	Përvoja specifike përkatëse në detyra të ngjashme
	60 points

	3.
	Disponueshmëria e stafit brenda firmës për kryerjen e detyrës
	10 points

	TOTAL
	100 points


Vëmendja e Konsulentëve të interesuar tërhiqet te Seksioni III, paragrafët 3.13, 3.15 dhe 3.16 të “Rregulloreve të Prokurimit për Huamarrësit e IPF” të Bankës Botërore, të shtatorit 2025 (“Rregulloret e Prokurimit”), ku përcaktohet politika e Bankës Botërore mbi konfliktin e interesit.

Konsulentët mund të bashkohen me firma të tjera për të rritur kualifikimet e tyre, por duhet të tregojnë qartë nëse bashkimi është në formën e një bashkimi të përbashkët (joint venture) dhe/ose nën-konsulence. Në rast bashkimi të përbashkët, të gjithë partnerët në bashkim do të jenë përgjegjës, së bashku dhe veç e veç, për të gjithë kontratën, nëse përzgjidhen.

Një Konsulent do të përzgjidhet në përputhje me metodën e Përzgjedhjes mbi bazën e Cilësisë dhe Kostos (QCBS), të përcaktuar në Rregulloret e Prokurimit.

[bookmark: _Hlk212988042][bookmark: _Hlk213171284]Për informacion të mëtejshëm mund të kontaktoni në adresën më poshtë gjatë orarit zyrtar 09:00–16:00 nga e hëna në të enjte dhe 09:00–13:00 të premten.

Shprehjet e interesit duhet të dorëzohen me shkrim në adresën e mëposhtme (personalisht, me postë, me faks ose me e-mail) deri më 25 nëntor 2025, ora 16:30, me orën lokale.
Për më shumë informacion, konsulentët e interesuar mund të gjejnë Termat e Referencës të bashkëngjitura.

Ministria e Mjedisit
Mjedis I Pastër dhe me Aftësi Ripërtëritëse për Detin Blu (Care4BlueSea)
Blvd. Dëshmorët e Kombit, nr. 1
1001 Tiranë, Shqipëri

Attn: Mrs. Ledina Beqiraj Agalliu 
                  Secretary General
E-mail: ledina.beqiraj@mjedisi.gov.al

Attn: Mrs. Artenida Duraku       E-mail: artenida.duraku@mjedisi.gov.al

